
KATA ALU-ALUAN 

Assalamualaikum warahmatullahi wabarakatuh dan Salam Sejahtera. 

Alhamdulillah dan syukur ke hadrat Ilahi kerana dengan izin dan limpah kurnia-

Nya, Majlis Penggawa Desasiswa Universiti Sains Malaysia (USM) telah berjaya 

menghasilkan Peraturan-Peraturan Universiti Sains Malaysia (Desasiswa) 2021 

dalam usaha untuk memastikan urusan yang berhubung kait dengan disiplin 

pelajar di semua Desasiswa USM dapat ditadbir urus dengan cekap dan berkesan. 

Peraturan-Peraturan Universiti Sains Malaysia (Desasiswa) 2021 ini mencermini 

iltizam pihak Bahagian Hal Ehwal Pembangunan Pelajar dan Alumni serta Majlis 

Penggawa Desasiswa dalam menyediakan garis panduan peraturan Desasiswa 

terkini yang tertakluk kepada semua penghuni di Desasiswa USM khususnya, dan 

pelajar USM amnya sepanjang keberadaan mereka di USM sebagai penghuni 

Desasiswa dan sebagai penuntut di USM. 

Susulan perbincangan dan saranan dalam Makmal Pengurusan Desasiswa 2021 

yang dianjurkan oleh Pusat Perumahan dan Penginapan Universiti (HAC) bersama 

Majlis Penggawa Desasiswa dari 11 hingga 13 Disember 2020 di Parkroyal Penang 

Resort, Pulau Pinang, Jawatankuasa Kecil Tatatertib memutuskan bahawa sesiapa 

yang melanggar peraturan di Desasiswa USM perlu dikenai tindakan tatatertib 

yang tegas agar pihak Desasiswa dapat mendidik pelajar supaya lebih peka dan 

prihatin akan semua peraturan yang dikuatkuasakan di kawasan Desasiswa dan 

USM. Namun, segala peraturan dan hukuman yang terkandung dalam Peraturan-

Peraturan Universiti Sains Malaysia (Desasiswa) 2021 bukanlah bertujuan 

menghukum tetapi digubal demi kemaslahatan dan kepentingan pelajar. 

Saya berharap agar Peraturan-Peraturan Universiti Sains Malaysia (Desasiswa) 

2021 ini dapat memberikan manfaat kepada semua pihak yang terlibat dalam 

usaha meningkatkan kualiti pengurusan di semua Desasiswa USM. Penghargaan 

dan ucapan terima kasih ditujukan kepada semua pihak yang terlibat dalam 

penghasilan peraturan ini. 

Sekian. Terima kasih. 

Profesor Dr. Aldrin Abdullah 

Timbalan Naib Canselor 

Hal Ehwal Pembangunan Pelajar dan Alumni 

Universiti Sains Malaysia. 

AKTA UNIVERSITI DAN KOLEJ UNIVERSITI 1971 

PERATURAN-PERATURAN UNIVERSITI SAINS MALAYSIA (DESASISWA) 2021 

PADA menjalankan tugas kuasa-kuasa yang diberikan di bawah Kaedah 35(1), Kaedah-

Kaedah Universiti Sains Malaysia (Tatatertib Pelajar-Pelajar) 1999 [P.U.(A) 266/1999], Naib 

Canselor dengan ini membuat peraturan seperti berikut: 

BAHAGIAN I 

PERMULAAN 

Nama dan pemula kuat kuasa 

1. (1) Peraturan ini bolehlah dinamakan sebagai Peraturan-Peraturan Universiti Sains

Malaysia (Desasiswa) 2021. 

(2) Peraturan ini disifatkan sebagai mula berkuat kuasa pada tarikh yang diluluskan

oleh Universiti.

Objektif 

2. Peraturan ini bertujuan menyediakan peraturan yang lengkap, terkini dan jelas

untuk melaksanakan tindakan tatatertib di Desasiswa serta untuk memastikan

tindakan penguatkuasaan dan pentadbiran di Desasiswa dilaksanakan dengan

teratur, cekap dan berkesan.

Skop Pemakaian 

3. (1) Peraturan ini hendaklah terpakai dan dilaksanakan oleh:

(a) Penggawa;

(b) Penolong Penggawa;

(c) Penolong Pegawai Tadbir di Desasiswa; dan

(d) Mana-mana pihak yang diberi kuasa oleh Naib Canselor.

(2) Peraturan ini hendakah dipakai dan dibaca bersama-sama dengan peruntukan

undang-undang berikut:

(a) Kaedah-Kaedah Universiti Sains Malaysia (Tatatertib Pelajar-Pelajar) 1999;

(b) Perlembagaan Universiti Sains Malaysia; dan

(c) Akta Universiti dan Kolej Universiti 1971;

dan hendaklah termasuk sebarang pindaan-pindaan yang terkandung di dalamnya. 

Tafsiran 

4. Peraturan ini, melainkan jika konteksnya menghendaki makna yang lain --

‘Desasiswa’ ertinya desasiswa Universiti atau apa jua nama yang dipanggil bagi 

penempatan pelajar yang disediakan oleh Universiti termasuklah desasiswa-

desasiswa yang ada di dalam kampus-kampus berikut: 

(a) Kampus Induk Universiti (termasuk kampus Sains@USM);

(b) Kampus Kesihatan Universiti;

(c) Kampus Kejuruteraan Universiti;

(d) Institut Perubatan dan Pergigian Termaju (IPPT); dan

(e) mana-mana kawasan Universiti yang akan didirikan, dimiliki atau disewa oleh

Universiti untuk dijadikan penempatan pelajar dari semasa ke semasa. 

‘kesalahan tatatertib’ ertinya suatu kesalahan di bawah Kaedah-Kaedah Universiti 

Sains Malaysia (Tatatertib Pelajar) 1999; 

‘orang yang diberi kuasa’ ertinya mana-mana pegawai/staf atau kumpulan 

pegawai/staf yang diberi kuasa dengan sewajarnya untuk bertindak bagi pihak 

Universiti; 

‘Penggawa’ hendaklah termasuk Penolong Penggawa, Penolong Pegawai Tadbir di 

Desasiswa dan mana-mana pihak yang diberi kuasa oleh Naib Canselor. 

‘pelajar menetap’ ertinya seseorang pelajar yang diberi kebenaran oleh pihak 

berkuasa Desasiswa untuk tinggal bagi suatu tempoh Sidang Akademik atau 

tempoh tertentu yang ditentukan oleh Universiti; 

Denda 

5. (1) Mana-mana pelajar yang melanggar mana-mana peruntukan yang terkandung

dalam Kaedah-Kaedah Universiti Sains Malaysia (Tatatertib Pelajar-Pelajar) 1999 

dan/atau Peraturan-Peraturan Universiti Sains Malaysia (Desasiswa) 2021 boleh 

dikenakan denda oleh Penggawa Desasiswa sebagai hukuman tatatertib terus. 

(2) Denda yang dikenakan hendaklah dibayar dalam tempoh empat belas (14) hari

dari tarikh pengeluaran notis kompaun.

(3) Denda hendaklah dibayar kepada Bendahari atau wakilnya mengikut tempoh yang

ditetapkan setelah notis kompaun dikeluarkan.

Rayuan terhadap denda 

6. Sebarang rayuan terhadap denda yang dikenakan kepada pelajar hendaklah dibuat

kepada Timbalan Naib Canselor Hal Ehwal Pembangunan Pelajar dan Alumni.

Pindaan 

7. Naib Canselor boleh membuat sebarang pindaan, pemansuhan atau pembatalan

bagi apa jua peruntukan yang terkandung dalam Peraturan ini dari semasa ke

semasa.

BAHAGIAN II 

DESASISWA: KESALAHAN AM 

Bil. Kesalahan 
Kompaun dan/atau 

tindakan lain 

1. Membawa/menyimpan/memiliki/meminum minuman keras 

atau minuman memabukkan di mana-mana premis 

Desasiswa. 

Maksimum RM50.00 

dan/atau Surat Amaran 

atau Tindakan Tatatertib 

di bawah Kaedah-

Kaedah Universiti Sains 

Malaysia (Tatatertib 

Pelajar-Pelajar) 1999. 

2. Membawa/menyimpan/memiliki/menyalah guna/mengedar 

dadah dan/atau ketum atau apa-apa alatan yang 

berkaitan dengannya di mana-mana premis Desasiswa. 

Maksimum RM50.00 

dan/atau Surat Amaran 

atau Tindakan Tatatertib 

di bawah Kaedah-

Kaedah Universiti Sains 

Malaysia (Tatatertib 

Pelajar-Pelajar) 1999. 

3. Memiliki/menggunakan bahan-bahan kimia/ubat-ubatan 

yang membahayakan keselamatan penghuni/Desasiswa. 

Maksimum RM50.00 

dan/atau Surat Amaran 

atau Tindakan Tatatertib 

di bawah Kaedah-

Kaedah Universiti Sains 

Malaysia (Tatatertib 

Pelajar-Pelajar) 1999. 

4. Bermain judi/permainan yang mempunyai unsur 

pertaruhan wang di mana-mana premis Desasiswa. 

Maksimum RM50.00 

dan/atau Surat Amaran 

atau Tindakan Tatatertib 

di bawah Kaedah-

Kaedah Universiti Sains 

Malaysia (Tatatertib 

Pelajar-Pelajar) 1999. 

5. Membuli/menggugut/melakukan penderaan fizikal 

dan/atau mental terhadap mana-mana orang pada bila-

bila masa di mana-mana premis Desasiswa. 

Maksimum RM50.00 

dan/atau Surat Amaran 

atau Tindakan Tatatertib 

di bawah Kaedah-

Kaedah Universiti Sains 

Malaysia (Tatatertib 

Pelajar-Pelajar) 1999. 

6. Memberikan maklumat palsu tentang diri sendiri kepada 

mana-mana orang yang diberi kuasa di bawah Peraturan-

Peraturan Universiti Sains Malaysia (Desasiswa) 2021 

bagi apa jua urusan yang berkaitan dengan pentadbiran 

atau operasi Desasiswa. 

Maksimum RM50.00 

dan/atau Surat Amaran 

atau Tindakan Tatatertib 

di bawah Kaedah-

Kaedah Universiti Sains 

Malaysia (Tatatertib 

Pelajar-Pelajar) 1999. 

7. Berdua-duaan dalam keadaan yang mencurigakan di 

mana-mana premis desasiswa. 

Maksimum RM50.00 

dan/atau Surat Amaran 

atau Tindakan Tatatertib 

di bawah Kaedah-

Kaedah Universiti Sains 

Malaysia (Tatatertib 

Pelajar-Pelajar) 1999. 

8. Menghalang atau tidak memberikan kerjasama kepada 

staf atau mana-mana pihak yang telah diberi kebenaran 

oleh Universiti untuk memasuki mana-mana premis 

Desasiswa kerana menjalankan tugas. 

Maksimum RM50.00 

dan/atau Surat Amaran. 

9. Gagal mematuhi apa-apa 

arahan/makluman/kenyataan/notis yang yang dikeluarkan 

oleh Desasiswa atau mana-mana pihak yang telah diberi 

kebenaran oleh Universiti. 

Maksimum RM50.00 

dan/atau Surat Amaran. 

10. Membawa makanan yang tidak dibenarkan/tidak halal ke 

mana-mana premis Desasiswa yang boleh mengganggu 

sensitiviti mana-mana penghuni. 

Maksimum RM50.00 

dan/atau Surat Amaran. 

11. Merokok/menghisap rokok elektronik/menghisap vape 

dan/atau memiliki rokok/rokok elektronik/vape dan/atau 

memiliki alatan/bahan yang berkaitan dengannya di mana-

mana premis Desasiswa. 

Maksimum RM50.00 

dan/atau Surat Amaran. 

12. Berpakaian mencolok mata tanpa sebab yang munasabah 

di mana-mana premis umum Desasiswa. 

Maksimum RM50.00 

dan/atau Surat Amaran. 

13. Melakukan perbuatan yang membahayakan seperti 

memanjat bumbung/tebing tingkap dan seumpamanya di 

mana-mana premis Desasiswa. 

Maksimum RM50.00 

dan/atau Surat Amaran. 

14. Menjalankan sebarang aktiviti yang tidak berkaitan 

dengan Desasiswa seperti berjualan/berniaga/mengutip 

derma dan lain-lain di mana-mana premis Desasiswa 

serta tidak mendapat kebenaran bertulis daripada 

Penggawa. 

a) Maksimum RM50.00

dan/atau Surat

Amaran.

b) Barang jualan/derma

yang tidak mendapat

kebenaran boleh

dirampas.

15. Seseorang pelajar menetap berada di luar kawasan 

Desasiswa atau Kampus antara jam 12.00 tengah malam 

sehingga 6.00 pagi. 

Maksimum RM50.00 

dan/atau Surat Amaran. 

16. Seseorang pelajar menetap menghilangkan kunci bilik 

penginapan Desasiswa. 

Ganti rugi jumlah tertentu 

17. Seseorang pelajar menetap tertinggal/meninggalkan kunci 

bilik penginapan Desasiswa di dalam biliknya/di mana-

mana tempat lain. 

RM5.00 



11 

BAHAGIAN III 

BILIK PENGINAPAN PELAJAR DI DESASISWA 

Bil. Kesalahan 
Kompaun dan/atau 

Tindakan lain 

1. Memasuki premis dan/atau bilik penginapan Desasiswa 

yang berlawanan jantina (kecuali di tempat yang 

dibenarkan oleh Desasiswa). 

Maksimum RM50.00 

dan/atau Surat Amaran 

atau Tindakan Tatatertib 

di bawah Kaedah-

Kaedah Universiti Sains 

Malaysia (Tatatertib 

Pelajar-Pelajar) 1999. 

2. Membenarkan seseorang pelajar yang bukan menetap 

dan/atau orang luar berada/memasuki premis Desasiswa 

antara jam 12:00 tengah malam sehingga 6:00 pagi. 

a) Maksimum

RM50.00 dan/atau

Surat Amaran atau

Tindakan Tatatertib

di bawah Kaedah-

Kaedah Universiti

Sains Malaysia

(Tatatertib Pelajar-

Pelajar) 1999.

b) Pelajar yang bukan

menetap dan/atau

orang luar

diarahkan untuk

meninggalkan

premis Desasiswa.

3. Seseorang pelajar menetap yang membenarkan jantina 

berlawanan memasuki biliknya. 

Maksimum RM50.00 

dan/atau Surat Amaran 

atau Tindakan Tatatertib 

di bawah Kaedah-

Kaedah Universiti Sains 

Malaysia (Tatatertib 

Pelajar-Pelajar) 1999. 

4. Seseorang pelajar menetap yang membenarkan orang 

luar menginap tanpa kebenaran (squating) di bilik 

a) Maksimum

RM50.00 dan/atau

penginapan Desasiswa. Surat Amaran atau 

Tindakan Tatatertib 

di bawah Kaedah-

Kaedah Universiti 

Sains Malaysia 

(Tatatertib Pelajar-

Pelajar) 1999. 

b) Orang luar

diarahkan untuk

meninggalkan bilik

penginapan pelajar.

5. Seseorang pelajar menetap yang membenarkan mana-

mana pelajar lain menginap tanpa kebenaran (squating) di 

bilik penginapan Desasiswa. 

a) Maksimum

RM50.00 dan/atau

surat amaran

kepada pelajar yang

menetap.

b) Maksimum

RM50.00 sehari

dan/atau Surat

Amaran kepada

pelajar yang bukan

menetap dan

diarahkan untuk

meninggalkan bilik

penginapan pelajar.

6. Tidak memadamkan lampu/kipas angin semasa 

meninggalkan bilik penginapan. 

Maksimum RM50.00 

dan/atau Surat Amaran. 

7. Tidak menggunakan cadar tilam pada setiap masa. Maksimum RM50.00 

dan/atau Surat Amaran. 

8. Membiarkan bilik penginapan dalam keadaan tidak 

kemas/kotor/berbau busuk sehingga menimbulkan rasa 

kurang senang pihak lain. 

Maksimum RM50.00 

dan/atau Surat Amaran. 

9. Mengubah kedudukan perabot Desasiswa atau membawa 

masuk perabot peribadi ke dalam bilik penginapan 

Desasiswa sehingga menjejaskan/membahayakan 

keselamatan penghuni/orang lain. 

Maksimum RM50.00 

dan/atau Surat Amaran. 

10. Mengubah suai dinding/tingkap/perabot di dalam bilik Maksimum RM50.00 

penginapan tanpa kebenaran bertulis Penggawa 

Desasiswa. 

dan/atau Surat Amaran. 

11. Menyangkut/menyidai apa-apa objek di 

tingkap/koridor/tangga dan/atau di mana-mana tempat 

yang tidak dibenarkan. 

Maksimum RM50.00 

dan/atau Surat Amaran. 

12. Memiliki/menggunakan kunci pendua atau 

memiliki/menggunakan kunci bilik penginapan pihak lain 

tanpa sebab yang munasabah. 

Maksimum RM50.00 

dan/atau Surat Amaran. 

13. Memainkan alat muzik/membuat bising sehingga 

mengganggu ketenteraman. 

Maksimum RM50.00 

dan/atau Surat Amaran. 

14. Mengadakan aktiviti sosial seperti party sehingga 

mengganggu ketenteraman. 

Maksimum RM50.00 

dan/atau Surat Amaran. 

15. Memasak di dalam bilik penginapan Desasiswa. a) Maksimum

RM50.00 dan/atau

surat amaran.

b) Peralatan memasak

dirampas.

16. Menggunakan alat elektrik yang tidak dibenarkan seperti 

alat pemanas air (water heater)/cerek elektrik/peti 

sejuk/periuk nasi/televisyen/mesin jahit/dan lain-lain di 

dalam bilik penginapan Desasiswa. 

a) Maksimum

RM50.00 dan/atau

surat amaran.

b) Peralatan elektrik

dirampas atau

pelajar diberikan

tempoh masa

tertentu untuk

mengeluarkan

barang elektrik dari

bilik penginapan.

17. Memelihara haiwan/binatang peliharaan/eksotik/berbisa di 

dalam bilik penginapan Desasiswa. 

a) Maksimum

RM50.00 dan/atau

surat amaran.

b) Pelajar diberi

tempoh masa

tertentu untuk

meletakkan /

memindahkan

bintang/haiwan

peliharaan ke 

tempat yang lebih 

sesuai. 

18. Melakukan amalan pemujaan yang bukan tatacara dalam 

upacara keagamaan seperti membakar 

colok/kemayan/setanggi secara berlebihan, 

berzikir/bermantera/berjampi serapah dengan 

nyaring/lantang/kuat serta menggunakan peralatan 

pemujaan seperti bunyi-bunyian yang boleh mengganggu-

gugat ketenteraman dan keselesaan penghuni/orang lain. 

a) Maksimum

RM50.00 dan/atau

Surat Amaran.

b) Peralatan yang

berkaitan

dengannya

dirampas.

19. Berpindah Desasiswa/bilik penginapan Desasiswa tanpa 

kebenaran bertulis daripada Penggawa. 

a) Maksimum

RM50.00 dan/atau

Surat Amaran.

b) Kembali ke

Desasiswa/bilik

penginapan asal.

20. Tidak mengosongkan/berpindah dari bilik penginapan 

Desasiswa dan/atau tidak memulangkan kunci bilik 

penginapan Desasiswa dalam tempoh yang ditetapkan 

Universiti. 

Dikenakan bayaran 

kadar sewa 

harian/bulanan 

mengikuti jumlah 

hari/bulan sehingga 

tarikh pemulangan kunci 

dan/atau Surat Amaran. 

BAHAGIAN IV 

KEMUDAHAN DI PREMIS DESASISWA 

Bil. Kesalahan 
Kompaun dan/atau 

Tindakan lain 

1. Merosakkan/mengotorkan sebarang 

kelengkapan/aset/perabot di mana-mana premis 

Desasiswa. 

Maksimum RM50.00 

dan/atau Surat 

Amaran atau 

Tindakan Tatatertib di 

bawah Kaedah-

Kaedah Universiti 

Sains Malaysia 

(Tatatertib Pelajar-

Pelajar) 1999. 

2. Mengacau/mengganggu/menyebabkan kesusahan kepada 

penghuni/orang lain untuk menggunakan kemudahan yang 

disediakan di mana-mana premis Desasiswa. 

Maksimum RM50.00 

dan/atau Surat 

Amaran atau 

Tindakan Tatatertib di 

bawah Kaedah-

Kaedah Universiti 

Sains Malaysia 

(Tatatertib Pelajar-

Pelajar) 1999. 

3. Merosakkan/menghilangkan harta benda 

Desasiswa/Universiti. 

Maksimum RM50.00 

dan/atau Surat 

Amaran atau 

Tindakan Tatatertib di 

bawah Kaedah-

Kaedah Universiti 

Sains Malaysia 

(Tatatertib Pelajar-

Pelajar) 1999. 

4. Meletakkan kenderaan di dalam premis Desasiswa atau di 

tempat yang tidak dibenarkan atau menghalang laluan 

awam dan kawasan. 

Peraturan-Peraturan 

Universiti Sains 

Malaysia (Lalulintas 

Jalan dan Parkir) 

2015. 

5. Harta peribadi yang ditinggalkan di mana-mana premis 

Desasiswa tanpa kebenaran akan dilupuskan selepas 

diberikan satu tempoh masa yang tertentu. Harta peribadi 

ini termasuklah kenderaan, basikal, barang keperluan 

harian, buku, pakaian dan lain-lain. Desasiswa tidak akan 

bertanggungjawab terhadap sebarang kerugian akibat 

tindakan pelupusan ini. 

Pelupusan. 



16 

BAHAGIAN V 

KESALAHAN YANG DILAKUKAN DI MANA-MANA PREMIS DESASISWA YANG BOLEH 

DIJATUHKAN HUKUMAN DI BAWAH KAEDAH-KAEDAH UNIVERSITI SAINS MALAYSIA 

(TATATERTIB PELAJAR-PELAJAR)1999 

Bil Kesalahan Tindakan 

1. Memiliki gambar/majalah/video lucah di mana-mana 

premis Desasiswa. 

Tindakan Tatatertib. 

2. Mengambil/merakam gambar lucah atau perkara yang 

tidak senonoh di mana-mana premis Desasiswa. 

Tindakan Tatatertib. 

3. Menghendap atau berkelakuan mencurigakan di mana-

mana premis Desasiswa. 

Tindakan Tatatertib. 

4. Memiliki/menerbitkan/menampal bahan bercetak yang 

tidak dibenarkan oleh undang-undang dan/atau boleh 

menimbulkan permusuhan kaum di mana-mana premis 

Desasiswa. 

Tindakan Tatatertib. 

5. Mencuri/melakukan peras ugut/melakukan gangguan 

seksual di mana-mana premis Desasiswa. 

Tindakan Tatatertib. 

6. Mencederakan orang lain tanpa sebab munasabah di 

mana-mana premis Desasiswa. 

Tindakan Tatatertib. 

7. Bergaduh/bertumbuk di mana-mana premis Desasiswa. Tindakan Tatatertib. 

8. Menganggotai organisasi/kumpulan haram/kongsi gelap. Tindakan Tatatertib. 

9. Gagal atau enggan memberikan maklumat berkenaan 

sesuatu perbuatan jenayah di mana-mana premis 

Desasiswa dan/atau terlibat dalam sebarang kegiatan 

jenayah. 

Tindakan Tatatertib. 

10. Memiliki senjata atau peralatan yang membahayakan 

seperti buluh runcing, rantai basikal, rantai motosikal, 

serpihan besi, parang, golok dan sebagainya di mana-

mana premis Desasiswa. 

Tindakan Tatatertib. 

11. Menjalankan aktiviti yang tidak bermoral dan/atau tidak 

senonoh di mana-mana premis Desasiswa. 

Tindakan Tatatertib. 

12. Menyewakan/menjual bilik penginapan di Desasiswa 

kepada mana-mana pelajar lain. 

Tindakan Tatatertib. 

13. Menyewa/membeli bilik penginapan di Desasiswa 

daripada seseorang pelajar yang menetap. 

Tindakan Tatatertib. 

NOTA 1: Kesalahan yang tersenarai dalam Bahagian V tidak menghalang pihak Universiti 

untuk mengambil tindakan tatatertib bagi mana-mana kesalahan lain yang terkandung dalam 

Kaedah-Kaedah Universiti Sains Malaysia (Tatatertib Pelajar-Pelajar) 1999. 

NOTA 2: Seseorang pelajar yang menetap serta dikenakan kompaun/tindakan kerana 

melakukan kesalahan yang termaktub dalam Peraturan-Peraturan Universiti Sains Malaysia 

(Desasiswa) 2021 akan diberikan surat amaran bertulis oleh Penggawa Desasiswa dengan 

salinan dihantarkan kepada Dekan/Pengarah Pusat Pengajian/Pusat/Institut dan Pengerusi 

Rancangan/Penyelia/Penasihat Akademik masing-masing. 

Bertarikh: 5 Mac 2021

................................................................................................. 

PROFESOR DR. FAISAL RAFIQ MAHAMD ADIKAN, FASc. 

Naib Canselor 

Universiti Sains Malaysia 

PUNCA KUASA PERATURAN: 

Pemilik Polisi Timbalan Naib Canselor 

Hal Ehwal Pembangunan Pelajar dan Alumni 

Pegawai Polisi Bertanggungjawab Penggawa 

Diluluskan secara pentadbiran oleh Naib Canselor 

Penggawa-Penggawa Desasiswa 

Encik Mohd Zulkifli Che Hussin 

Pengerusi Majlis Penggawa 

Penggawa 

Desasiswa Cahaya Gemilang Harapan 

Encik Khairul Aswad Abd Aziz 

Penggawa 

Desasiswa Aman Damai 

Encik Mohd Jaya Mohd Johan 

Penggawa 

Desasiswa Bakti Fajar Permai PETAS 

Puan Siti Hawa Mat Junoh 

Penggawa 

Desasiswa Indah Kembara 

Ts. Dr. Shahrizal Nazri 

Penggawa 

Desasiswa Restu 

Dr. Ezaleena Mohd Khalid 

Penggawa 

Desasiswa Saujana 

Encik Mohd Rashid Abdul Rejab 

Penggawa 

Desasiswa Tekun 

Encik Mazlifendirizan Md Rejab 

Penggawa 

Desasiswa Jaya Lembaran Utama 

Encik Hafiz Assad Zakaria 

Penggawa 

Desasiswa Murni Nurani 

